
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
হীরালাল। আপনার নাম ? আগন্তুক। আমার নাম "নরেন” ; অন্য পরিচয় বাড়ীতে গিয়েই শুনবেন এখন, ততটুকু দেৱীও যদি না সয় ত’ গাড়ীতেই শুনবেন আমুন! হীরালাল অবাক হইয়া রহিল। এতক্ষণ ভিক্ষা করিয়াও সে কোথাও একটু স্থান পায় নাই, আর এই লোকটা কেন সাধিয়া তাহাকে বাড়ীতে লইয়া যাইতে চাহে ? তাহার যে আশ্রয়ের অভাব তাহাই বা সে কিরূপে বুঝিল ?
হীরালালকে ইতস্ততঃ করিতে দেখিয়া নরেন্দ্ৰ তাহার হাত ধরিয়া টানিয়া তুলিল এবং ধরিয়া আনিয়া গাড়ীতে বসাইয়া দিয়া আপনিও তাহার পাশে বসিল।
আগন্তুকের পরিচয় জানিবার জন্য হীরালালের তত আগ্ৰহ হইয়াছিল, গাড়ীতে বসিয়া কিও সে আর একটিও কথা কহিতে পারিল না । কেমন একটা অবসাদ আসিয়া তাহাকে আচ্ছন্ন করিয়া ফেলিল । শ্রান্তি ও শৈত্যজনিত অবসাদের আতিশয্য বুঝিয়া নরেন্দ্ৰও কোন কথা কহিল না ; গাড়ী খুব জোরে চালাইতে বলিয়া আপনার গায়ের কাপড়খানিতে হীরালালের সর্বাঙ্গ আচ্ছাদিত করিয়া নীরবে বসিয়া রহিল।
V
হীরালাল যে রাত্ৰিতে নরেন্দ্রের সঙ্গে আসিয়া তাহদের বাড়ীতে আশ্রয় লাভ করিল, সেই রাত্রি হইতেই সে জ্বরে অভিভূত হইয়া পড়িল। প্ৰভাতে ডাক্তার আসিয়া , ঔষধের বন্দবস্ত করিলেন এবং রোগীর মস্তক মুণ্ডন করিয়া দিয়া তাহাতে বরফ দিবার ব্যবস্থা করিলেন।

		 এই পাতা শেষ সম্পাদিত হয়েছে ০৭:১৫টার সময়, ৪ অক্টোবর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

